
Somos unha asociacion sen animo de lucro con sede social en Vigo, inscrita
no Rexistro xeral de asociacions da Comunidade Autonoma de Galicia. Ainda
que a data de inscricion é recente, a idea de comezar un camifio xuntas e de
proxectar as nosas ilusions comezou a xerarse durante o ano 2018, sonando
con novas formas de emprender e desenvolver iniciativas que tenan un sen-
tido social para o benestar dos nenos e nenas de Galicia.

A Constitucion espaiiola no seu artigo 39, establece a obriga dos poderes
publicos de velar pola proteccion social, xuridica e econémica da familia e
a proteccion da infancia en cumprimento dos acordos internacionais. Con
fundamento na competencia en asistencia social, prevista no artigo 27.23
do Estatuto de Autonomia de Galicia, aprobado pola Lei organica 1/1981, do
6 de abril, a Lei 13/2008, do 3 de decembro, de servizos sociais de Galicia,
garante o apoio as familias como marco de referencia para o desenvolve-
mento persoal, e fai referencia & promocioén da participacion comunitaria e
a posta en marcha de iniciativas de prevencion e mellora da cohesion social.

Seguindo as bases da nosa formacion como graduadas en traballo social,
mestrado en Menores e a nosa experiencia en intervencion con familias ob-
servamos unha incipiente necesidade de sumar en proxectos que traballen
problematicas concretas do sistema de proteccion infantil.

No marco de competencia comunitaria en materia de servizos sociais,
temos que sinalar a falta de medidas de apoio no acompanamento a fa-
milias con fillos e fillas menores a cargo no momento de deteccion de
situacions de risco, ou na aplicacion de medidas administrativas nos ca-
sos dunha situacion de desamparo. A nosa intencion é crear espazos para
achegarnos as familias que tefian menores en situacion de desproteccion,

coflecer mais de preto o funcionamento e as disfuncions ou incidencias no
sistema de proteccion do menor e construir propostas para o seu cambio e
mellora. Neste sentido apélase a un cambio estrutural, integrando nel un
acompanamento nos plans de actuacion familiar para poder garantir o be-
nestar do menor no seu domicilio habitual. Traballase para que as familias
poidan formar parte do seu propio proceso de cambio e que a slia vez non
sintan soas fronte a Administracion.

Doutra banda, a institucion tamén se compromete a traballar noutras
problematicas relacionadas coa desigualdade e a inxustiza social, facendo
especial fincapé no momento que atravesan aquelas familias que actualmen-
te contan con menor apoio e recursos sociais e econdmicos e que, por tanto,
atopanse en situacion de especial vulnerabilidade social. Sentimos como
necesaria a construcion de propostas como as oficinas de dereitos sociais
que funcionan nalgunhas provincias e que integran a traballadores e traba-
lladoras sociais como promotores/as destes brindando apoio e orientacion
xuridico-social e reivindicando dereitos sociais fronte aos poderes do Estado
e da Administracion.

Os principais fins da asociacion son os seguintes:

« Traballar pola participacion das familias con menores que sufran cal-
quera tipo de dificultade, ou se atopen en situacion de risco e/ou des-
amparo, a través do desenvolvemento de investigacion e intervencion.

« Traballar con organismos e institucions na loita contra as situacions de
pobreza infantil e toda clase de inxustiza ou discriminacion social cara
as familias.

» Fomentar a educacion pola igualdade, a diversidade, a inclusion e con-
vivencia nas distintas areas de traballo e intervencions que desenvolva
a Asociacion.

» Promover a identidade do traballo social como axente de cambio a tra-
vés de proxectos que acheguen un significado ao futuro da profesion e
a creacion de emprego.

» Fomento do voluntariado e o asociacionismo.

Os nosos valores:

« Dereitos humanos.

« lgualdade e integridade de todas as persoas.

« Respecto pola diversidade social e cultural.

» Cumprimento dos valores do noso codigo ético profesional.

» Compromiso co dereito a autonomia e a autodeterminacion das persoas.

En canto ao futuro profesional, desde a nosa perspectiva, a profesion
atopase en constante cambio e adaptacion as necesidades do contexto, por
tanto é necesario reivindicar os espazos propios da profesion e traballar na
nosa identidade profesional, doutra banda, crear alternativas para que a
profesion poida ter novos alcances e proxeccion no mercado laboral.
Datos de contacto:

Enderezo electronico: vinculosnainfancia@gmail.com

Enderezo: RUa Velazquez Moreno, 17, 2.°, 36202 Vigo, Pontevedra. Tfno.:
986 632 493






